
PWRPAS YR ADRODDIAD

Pwrpas yr adroddiad yw cyflwyno adroddiad Chwarter 3 (Hydref - Rhagfyr) y Cynllun Twf a
Chofrestr Risg y Portffolio wedi'i diweddaru.

Mae adrodd chwarterol ar gynnydd yn erbyn Cynllun Twf Gogledd Cymru yn un o ofynion
Cytundeb Terfynol y Cynllun Twf. Yn dilyn ystyriaeth gan Fwrdd Uchelgais Economaidd
Gogledd Cymru, caiff yr adroddiadau eu rhannu gyda Llywodraeth Cymru, Llywodraeth y DU
a phwyllgorau craffu'r awdurdodau lleol.

Y PENDERFYNIAD A GEISIR

Bod y Bwrdd yn ystyried ac yn nodi Adroddiad Perfformiad Chwarter 3 a Chofrestr Risg y
Portffolio wedi'i diweddaru.

Bod y Bwrdd yn cymeradwyo cyflwyno Adroddiad Perfformiad Chwarter 3 i Lywodraeth Cymru
a Llywodraeth y DU, ynghyd a phwyllgorau craffu'r awdurdodau lleol.

Y RHESYMAU DROS Y PENDERFYNIAD
Fel sydd wedi'i nodi yn yr adroddiad.
CEFNDIR AC YSTYRIAETHAU PERTHNASOL

Ym mis Rhagfyr 2020, fe wnaeth y Bwrdd Uchelgais a Llywodraethau Cymru a'r DU gytuno ar
y Cytundeb Terfynol ar gyfer Cynllun Twf Gogledd Cymru.

Mae adrodd rheolaidd ar gynnydd yn erbyn Cynllun Twf Gogledd Cymru yn un o ofynion
Cytundeb Terfynol y Cynllun Twf.

Mae dau atodiad i'r adroddiad hwn:

= Cynllun Twf Gogledd Cymru - Adroddiad Perfformiad Chwarter 3
=  Cofrestr Risg y Portffolio - lonawr 2023

Cynllun Twf Gogledd Cymru - Adroddiad Perfformiad Chwarter 3

Mae adroddiad perfformiad Chwarter 3 yn darparu trosolwg o gynnydd ar raglenni a
phrosiectau'r Cynllun Twf.

Y chwarter hwn, gwelwyd cymeradwyo diweddariad Achos Busnes y Portffolio a'i gyflwyno i
Lywodraeth Cymru a Llywodraeth y DU fel rhan o'r broses dyfarnu cyllid flynyddol.

Yn dilyn tynnu prosiectau Safle Strategol Allweddol Bodelwyddan a Fferm Sero Net Llysfasi yn
6l o'r Cynllun Twf, fe wnaeth y Bwrdd Uchelgais rai penderfyniadau allweddol ynghylch
ailglustnodi cyllid o fewn y cynllun. Yn gyntaf, mae Cronfa Cyflawni'r Portffolio ar gyfer 2023-
24 wedi'i sefydlu i gefnogi prosiectau aeddfed o fewn y portffolio sy'n ymdopi & chwyddiant
costau neu faterion hyfywedd i symud i gyflawni. Yn ail, cytunodd y Bwrdd ar y meini prawf ar
gyfer clustnodi £13m ar gyfer y broses newid prosiectau a gaiff ei lansio ddechrau 2023. Mae
hwn yn gyfle cyffrous i adnabod prosiectau uchelgeisiol, arloesol a thrawsffurfiol ar gyfer y
Cynllun Twf a chyflawni swyddi a buddsoddiad yn y rhanbarth.

Mae diweddariad Chwarter 3 yn dangos prosiectau yn adrodd yn erbyn proffil cyflawni
diwygiedig y portffolio a gymeradwywyd gan y Bwrdd ym mis Medi 2022. Mae pedwar
prosiect yn adrodd yn goch ar hyn o bryd naill yn sgil risgiau i sgop y prosiectau, neu oedi
sylweddol i amserlenni'r prosiectau:
e Cysylltu'r Ychydig Ganrannau Olaf - mae'r prosiect yn wynebu materion cymedrol, yn
cynnwys oedi yn amserlen yr Achos Busnes Llawn, ac oedi yn yr amserlen gaffael wrth
i gyfnod ymgysylltu a'r farchnad gael ei ymestyn. Mae'r materion yn derbyn sylw gan
y tim prosiect.
e Canolfan Ragoriaeth Ynni Carbon Isel (Egni) - mae'r prosiect yn cael ei adolygu gan fod
Prifysgol Bangor wedi datblygu cynnig i gyflawni'r prosiect mewn dau gam. Mae Cam
2 y prosiect yn dal i gael ei adolygu a disgwylir penderfyniad am elfen hon y prosiect
yn Chwarter 4.
e Canolbwynt Economi Gwledig Glynllifon — caniatad cynllunio i'w sicrhau a bwich
ariannu posib yn sgil costau cyfalaf adeiladu yn cynyddu.
e Canolfan Biotechnoleg Amgylcheddol - gwaith ar ddatblygu'r prosiect wedi'i oedi yn
sgil materion cyllid cyfatebol ac edrych am leoliadau amgen ar gyfer y prosiect.

Cofrestr Risg v Portffolio — Rhagfyr 2022

Caiff Cofrestr Risg y Portffolio ei diweddaru'n rheolaidd gan y Swyddfa Rheoli Portffolio a'i
hadolygu gan y Bwrdd Portffolio a Bwrdd Uchelgais Economaidd Gogledd Cymru yn
chwarterol.

Mae'r gofrestr risg wedi'i diweddaru'n llawn gyda nifer o newidiadau wedi'u cofnodi yn y
dogfennau, yn cynnwys disgrifiadau risg wedi'u diwygio, sgorio a chamau lliniaru diwygiedig
ac mae'r sylwadau wedi'u diweddaru ar gyfer yr holl risgiau.

Er bod y proffil risg wedi parhau'n sefydlog dros y chwarter diwethaf, mae dwy sgor risg
gweddilliol wedi cynyddu. Mae capasiti i gyflawni a chyllid refeniw wedi cynyddu, gyda chyllid
y Gronfa Cymdeithasol Ewropeaidd (ESF) yn dod i ben ym mis Mehefin 2023 a nifer o staff y
Swyddfa Rheoli Portffolio ar gytundebau tymor penodol a fydd yn dod i ben ym mis Mawrth
2024, gallai'r ddau beth gael effaith arwyddocaol ar gyflawni'r Cynllun Twf yn llwyddiannus.

GOBLYGIADAU ARIANNOL

Ni chyfyd unrhyw oblygiadau ariannol yn uniongyrchol o gymeradwyo’r penderfyniad a geisir
yn yr adroddiad hwn.

5.2 Mae'r proffil cyflawni a gwariant diwygiedig a gymeradwywyd gan y Bwrdd ym mis Medi wedi'i
gynnwys yn yr adroddiad chwarterol.

6. GOBLYGIADAU CYFREITHIOL

6.1. Ni chyfyd unrhyw oblygiadau cyfreithiol uniongyrchol o’r adroddiad hwn.

6.2. Mae adrodd rheolaidd ar berfformiad y Cynllun Twf yn rhan o'r fframwaith llywodraethu y
cytunwyd arno ac yn un o ofynion allweddol Cytundeb Terfynol y Cynllun Twf.

ATODIADAU:
Atodiad 1 Cynllun Twf Gogledd Cymru - Adroddiad Perfformiad Chwarter 3
Atodiad 2 Cofrestr Risg y Portffolio - lonawr 2023

YMATEB Y SWYDDOGION STATUDOL:
i Swyddog Monitro - Awdurdod Lletya:
“Un o brif dasgau'r Bwrdd Uchelgais yw monitro cynnydd a risgiau. Mae angen i'r
Bwrdd ystyried y gofrestr a bodloni ei hun ei bod yn adlewyrchu'r statws risg yn gywir
a bod camau lliniaru yn derbyn sylw.”

iii. Swyddog Cyllid Statudol (Swyddog Adran 151 yr Awdurdod Lletya):

“Rwyf yn fodlon fod yr adroddiad yn adlewyrchiad teg o sefyllfa ariannol Uchelgais
Gogledd Cymru.”

